Broj: 01/1-11-1958/23
Sarajevo, 13.11.2023. godine
Vršioc dužnosti načelnika Općine Stari Grad Sarajevo, na osnovu člana 70. Zakona o javnim nabavkama BiH («Službeni glasnik BiH», broj 39/14 i 59/22), donio je:

O D L U K U
o izboru najpovoljnijeg ponuđača za izvođenje radova : 
Nabavka i izgradnja fotonaponske elektrane na krovu objekta administrativnog 
                                        sjedišta Općine Stari Grad Sarajevo
1. Najpovoljniji ponuđač za izvođenje radova: Nabavka i izgradnja fotonaponske elektrane na krovu objekta administrativnog sjedišta Općine Stari Grad Sarajevo je firma: KONZORCIJ „HIFA – OIL“ d.o.o. Tešanj – Nosilac Konzorcija i  „VALTER – ELEKTRO“ d.o.o. Sarajevo.
                                               CIJENA: 132.470,00 KM

                                                      PDV:   22.519,90 KM

                                             UKUPNO: 154.989,90 KM

   slovima:  (stotinupedesetčetirihiljadedevetstotinaosamdesetdevet i 90/100 KM)
Obrazloženje

Na poziv-tender za: Nabavku i izgradnju fotonaponske elektrane na krovu objekta administrativnog sjedišta Općine Stari Grad Sarajevo, u blagovremenom roku se prijavio sljedeći ponuđač:  
	RB
	Broj 
	Naziv ponuđača (šifra)

	1.
	01/1-11-1958-01/23
	                             KONZORCIJ

                     „HIFA-OIL“ d.o.o. Tešanj - Nosilac

             „VALTER – ELEKTRO“ d.o.o. Sarajevo - Član

	2.
	01/1-11-1958-02/23
	 Grupa ponuđača  „NEXEN“ d.o.o. Banja Lauka –   Nosilac i    

 Eneco d.o.o. Istočna Ilidža – Član

	3.
	01/1-11-1958-03/23
	  General Engineering d.o.o. Sarajevo - Voditelj Konzorcija

  General Constructions d.o.o. Sarajevo  – Član Konzorcija


Javno otvaranje ponuda izvršeno je dana 27.09.2023.godine u 10,00 sati u prisustvu predstavnika firme General Engineering d.o.o. Sarajevo Sučić Igora.
Nakon otvaranja ponude izvršena je kontrola računske ispravnosti ponude u smislu člana 17. stav (2) Uputstva za pripremu modela standardne tenderske dokumentacije i ponuda ("Službeni glasnik BIH", broj: 90/14 i 20/15). Služba za investicije i komunalne poslove je dopisom broj: 13/1-19-12-1255/23 od 24.10.2023. godine obavijestila Komisiju da je izvršila kontrolu propisanih uslova i računsku kontrolu dostavljenih ponuda, te konstatovala sljedeće:
“(1.) Izvršena je računska kontrola ponude grupe ponuđača "HIFA-OIL" d.o.o. Tešanj i "VALTER-ELEKTRO" d.o.o. Sarajevo, te ustanovljeno da u istoj nema računskih grešaka.

Nadalje, izvršena je i kontrola ispunjenosti uslova propisanih od strane ove Službe, te je konstatovano da ova grupa ponuđača zadovoljava sve uslove propisane od strane Službe za investicije i komunalne poslove. 

(2.) Izvršena je računska kontrola ponude grupe ponuđača "NEXEN" d.o.o. Banja Luka i "ENECO" d.o.o. Istočna Ilidža, te ustanovljeno da u istoj nema računskih grešaka. 

Nadalje, izvršena je i kontrola ispunjenosti uslova propisanih od strane ove Službe, te je konstatovano da ponuda ove grupe ponuđača ne zadovoljava sve uslove propisane za kvalifikaciju od strane Službe za investicije i komunalne poslove.

Naime, u tački 14.3.2. Tenderske dokumentacije zatraženi su uslovi profesionalnih kvalifikacija za rukovodeće osoblje za realizaciju projekta. Za voditelja projekta su traženi uslovi - VSS VII stepen (visoko obrazovanje drugog ciklusa koje se vrednuje sa 300 ETCS bodova), diplomirani inžinjer elektrotehnike - elektroenergetski smijer sa položenim stručnim ispitom i minimalno 3 (tri) godine radnog iskustva na poslovima koji su predmet javne nabavke, ili VSS VI stepen (najmanje 180 ETCS bodova) inžinjer elektrotehnike elektroenergetski smijer, sa položenim stručnim ispitom i minimalno 5 (pet) godina radnog iskustva na poslovima koji su predmet javne nabavke. 

Kao traženi voditelj projekta naveden je Bojan Jokanović, dipl.ing.el. za koga su dostavljene dvije potvrde o radnom iskustvu u struci: potvrda firme ponuđača Nexen d.o.o. da je imenovani u toj firmi ostvario radno iskustvo u trajanju od 16.8.2021. godine (do 27.9.2023 datuma dostavljanja Ponude, pošto je uposlenik Ponuđača, ukupno cca 2 godine i jedan i po mjesec) na poslovima inženjera elektrotehnike; zatim potvrda firme Energoinvest d.d. Sarajevo da je imenovani u toj firmi ostvario radno iskustvo u trajanju od cca 9 godina na radnom mjestu vodećeg inženjera prodaje. Pošto je u Tenderskoj dokumentaciji izričito zahtijevano radno iskustvo na poslovima koji su predmet nabavke, a posao "vodeći inženjer prodaje" nema ni približnu stručnu odgovornost kao poslovi voditelja projekta (ili u projektovanju ili izvođenju) - ova druga potvrda se ne može uvažiti. Naime, inženjeri prodaje i vodeći inženjeri prodaje ne izrađuju i ne potpisuju projektnu niti gradilišnu dokumentaciju; za obavljanje tog posla nije potreban stručni ispit i on ne nosi stručnu odgovornost, te se to iskustvo uopšte ne može smatrati relevantnim za voditelja ovog projekta.

Zatim, u istoj tački 14.3.2. Tenderske dokumentacije, za voditelja pojedinih faza projekta su traženi uslovi - VSS VII stepen (visoko obrazovanje drugog ciklusa koje se vrednuje sa 300 ETCS bodova), diplomirani inžinjer građevine - sa položenim stručnim ispitom i minimalno 3 (tri) godine radnog iskustva na poslovima koji su predmet javne nabavke, ili VSS VI stepen (najmanje 180 ETCS bodova) inžinjer građevine, sa položenim stručnim ispitom i minimalno 5 (pet) godina radnog iskustva na poslovima koji su predmet javne nabavke.

Kao traženi voditelj faze projekta navedena je Sabina Alispahić, rođ. Haskić, bakalaureat inženjer građevinarstva (visoko obrazovanje koje se vrednuje sa 240 ETCS bodova) sa položenim stručnim ispitom. S obzirom na naprijed navedeni uslov, bilo je potrebno priložiti potvrde poslodavca o radnom iskustvu u trajanju od minimalno 5 (pet) godina. Za imenovanu su dostavljene potvrde: (1) potvrda firme Nexen d.o.o. o radnom iskustvu od 01.11.2021. godine (do 27.9.2023, datuma dostavljanja Ponude, pošto je uposlenik Ponuđača, ukupno cca 1 godina i jedanaest mjeseci), (2) potvrda firme AMDEprojekt d.o.o. o radnom iskustvu od 01.02.2019. godine do 01.04.2021. godine (ukupno 2 godine i 2 mjeseca), te (3) potvrda Općine Banovići o radnom iskustvu od 01.09.2017. godine do 31.08.2018. godine (ukupno 1 godina). Posljednja potvrda se ne može uvažiti. Iako u tekstu potvrde stoji da je imenovana "obavljala poslove svoje struke" u Općinskom organu državne službe, zakonske nadležnosti Općinskih organa nisu takve da uposlenici inženjerske struke obavljaju uloge sudionika u građenju, odnosno ne učestvuju u izradi projektne niti gradilišne dokumentacije, te se ova potvrda ne može uvažiti. 

Nadalje, u tački 8.2.1, 8.2.2. i 8.2.3. Tenderske dokumentacije zatraženi su minimalni tehnički zahtjevi za Invertere koji se nude u stavci 2.2. obrasca za cijenu ponude. Jedan od uslova za sve tri vrste invertera je da posjeduju CE oznaku koja potvrđuje da je proizvođač ispitao proizvod i ocijenio da on ispunjava zahtjeve EU-a u području sigurnosti, zdravlja i okoliša. U kataloškoj tehničkoj dokumentaciji koja je dostavljena za ponuđene invertere tipa Invt XG6KTR, Invt XG12KTR i Invt XG40KTR - nije navedena CE oznaka.

 Nadalje, u tački 8.2.3. Tenderske dokumentacije zatraženi su minimalni tehnički zahtjevi za Inverter snage 40 kW na AC strani, a koji se nudi u stavci 2.2. obrasca za cijenu ponude. Jedan od uslova za ovu vrstu invertera je da zadovoljavaju relevantne IEC standarde i to: IEC 62109-1/2, IEC 50530, IEC 62116, IEC 60068, IEC 61683 ili ekvivalent. U kataloškoj tehničkoj dokumentaciji koja je dostavljena za ponuđene invertere tipa Invt XG40KTR nisu navedeni standardi IEC 50530, IEC 60068 i IEC 61683 niti ekvivalent, niti je ispunjavanje ovog zahtjeva dokazano na drugi način.

(3) Izvršena je računska kontrola ponude grupe ponuđača "General Engineering" d.o.o. Sarajevo i "General Constructions" d.o.o. Sarajevo, te ustanovljeno da u istoj nema računskih grešaka. 

Nadalje, izvršena je i kontrola ispunjenosti uslova propisanih od ove Službe, te je konstatovano da ponuda ove grupe ponuđača ne zadovoljava sve uslove propisane za kvalifikaciju od strane Službe za investicije i komunalne poslove. 

Naime, u tački 14.3.2. Tenderske dokumentacije zatraženi su uslovi profesionalnih kvalifikacija za rukovodeće osoblje za realizaciju projekta. Kao traženi voditelj projekta je imenovan Mahmutović Almir, dipl.ing.el. a kao voditelj faze projekta Enver Alibegović, ing. građ. Za oba inženjera nije dostavljena potvrda o radnom iskustvu na poslovima koji su predmet nabavke, nego biografija na memorandumu firme ponuđača, koja nije potpisana od strane ovlaštenog lica u firmi ili punomoćnika niti ovjerena pečatom firme. Osim toga iz navedenih podataka, kao i potvrde o zaposlenim licima, evidentno je da nema potvrde da je Enver Alibegović, ing. građ. stekao potrebno radno iskustvo u trajanju od 5 godina, kao što je traženo za inženjera ove kvalifikacije. 

Nadalje, u tački 14.1. Tenderske dokumentacije - Sposobnost obavljanja profesionalne djelatnosti, zatraženo je da sve članice grupe ponuđača dostave Aktuelni izvod iz sudskog registra ili odgovarajuće rješenje, u originalu ili ovjerenoj formi. U ovoj ponudi je član grupe ponuđača General Construction d.o.o. Sarajevo dostavio neovjerenu kopiju aktuelnog izvoda iz sudskog registra, te se ista ne može uvažiti. 

Nadalje, u tački 8.1. Tenderske dokumentacije zatraženi su minimalni tehnički zahtjevi za FN Panele, a pod rednim brojem 8 je navedeno: "Paneli trebaju imati visoko propusni, nereflektirajući stakleni zaštitni sloj debljine 3,2mm, otporan na vremenske uvjete, uključujući i grad. Proizvođač je dužan da navede intenzitet otpornosti na grad ponuđenog panela ( npr. ø 45 mm | impact velocity 23m/s, odnosno83 km/h ) - koji odgovara klimatskim uslovima predmetne lokacije". U kataloškoj tehničkoj dokumentaciji koja je dostavljena za ponuđene panele Bluesun solar HEX monofacial 182 BSM560M10-72HPH - nije navedena karakteristika otpornosti na grad.”
Komisija za javne nabavke Općine Stari Grad Sarajevo je dana 13.11.2023. godine, izvršila pregled i ocjenu zaprimljenih ponuda za Nabavku i izgradnju fotonaponske elektrane na krovu objekta administrativnog sjedišta Općine Stari Grad Sarajevo, te potvrdila mišljenje Službe za investicije i komunalne poslove da je ponuda ponuđača KONZORCIJ „HIFA – OIL“ d.o.o. Tešanj – Nosilac Konzorcija i  „VALTER – ELEKTRO“ d.o.o. Sarajevo, Bukva broj 10, 74260 Tešanj, Ponuda broj:  HV-02/23 od 26.09.2023. godine, POTPUNA I KVALIFIKOVANA u pogledu ispunjenosti uslova propisanih u Tenderskoj dokumentaciji, dok su preostale 2 (dvije) ponude ponuđača: Grupa ponuđača „NEXEN“ d.o.o. Banja Luka, ulica Kozarska 61b, 78000 Banja Luka – Nosilac Konzorcija i Eneco d.o.o. Istočna Ilidža – član Konzorcija, Ponuda broj: NXN-226/23 od 27.09.2023. godine i Konzorcij General Enginering d.o.o. Sarajevo – Nosilac Konzorcija i General Constructions d.o.o. Sarajevo – Član Konzorcija, Safeta Zajke 183 A, 71000  Sarajevo, Ponuda broj: 604001-PON0001-23 od 25.09.2023. godine NEPOTPUNE I NEKVALIFIKOVANE za dalji tok nabavke u pogledu ispunjenosti uslova propisanih u Tenderskoj dokumentaciji. Također, ponuđač  Konzorcij General Enginering d.o.o. Sarajevo – Nosilac Konzorcija i  General Constructions d.o.o. Sarajevo – Član Konzorcija, Safeta Zajke 183 A, 71000 Sarajevo, Ponuda broj: 604001-PON0001-23 od 25.09.2023. godine NIJE PRILOŽIO Izjavu o namjeri podugovaranja kao niti obrazac Garancije za dobro izvršenje posla, a što je propisano Tenderskom dokumentacijom.
U predmetnoj nabavci bila je planirana E-aukcija što je naznačeno u tenderskoj dokumentaciji i Obavještenju o nabavci. E-aukcija nije održana, obzirom da nisu ispunjeni uslovi iz člana 3.  Pravilnika o uslovima i načinu korištenja E-aukcije („Službeni glasnik BiH“, broj 66/16).
Shodno naprijed navedenom, na osnovu člana 70., a u vezi sa članom 64. stav (1) tačka b) Zakona o javnim nabavkama BiH („Službeni glasnik BiH“ , broj: 39/14 i 59/22), donesena je Odluka kao u dispozitivu.

Protiv ove Odluke može se uložiti žalba na način predviđen članom 99. i u rokovima propisanim članom 101. Zakona o javnim nabavkama BiH („Službeni glasnik BiH“, broj: 39/14 i 59/22). Žalba se izjavljuje Općinskom načelniku kao ugovornom organu, u pisanoj formi i mora biti urađena u dovoljnom broju primjeraka koji ne može biti manji od 3 (tri). Žalba se može uložiti direktno na protokol Općine ili preporučenom pošiljkom.
Zasnovanost akta na zakonu potvrđuju:

Tarik Aščić, stručni saradnik za javne nabavke
Aldiana Kavazović, dipl.pravnik

predsjednik Komisije za javne nabavke
V.D. NAČELNIKA
Općine Stari Grad Sarajevo
Mirsada Smajić, dipl.iur.

Dostaviti:
1. KONZORCIJ „HIFA – OIL“ d.o.o. Tešanj – Nosilac Konzorcija i „VALTER –   

    ELEKTRO“ d.o.o. Sarajevo, Bukva broj 10, 74260 Tešanj,
2. Grupa ponuđača „NEXEN“ d.o.o. Banja Luka, ulica Kozarska 61b, 78000 Banja Luka 
    – Nosilac Konzorcija i Eneco d.o.o. Istočna Ilidža – član Konzorcija
3. Konzorcij General Enginering d.o.o. Sarajevo – Nosilac Konzorcija i General 

    Constructions d.o.o. Sarajevo – Član Konzorcija, Safeta Zajke 183 A, 71000 Sarajevo
4.  Služba za investicije i komunalne poslove
5.  Služba za finansije,                             

6.  U spis. 

5

